
ԱՄՓՈՓԱԹԵՐԹ

««ՈՍԿԵՏԱՓԻ ԱՎԱԳ ԴՊՐՈՑ»  ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԱՐԱՏԻ ՄԱՐԶԻ ՈՍԿԵՏԱՓԻ ՍԱՐԳԻՍ ՀՈՎՀԱՆՆԻՍՅԱՆԻ  ԱՆՎԱՆ ՀԻՄՆԱԿԱՆ ԴՊՐՈՑ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԸ ՄԻԱՁՈՒԼՄԱՆ  ՁԵՎՈՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԱՐԱՏԻ ՄԱՐԶԻ ՈՍԿԵՏԱՓԻ ՍԱՐԳԻՍ ՀՈՎՀԱՆՆԻՍՅԱՆԻ  ԱՆՎԱՆ ՄԻՋՆԱԿԱՐԳ ԴՊՐՈՑ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆ  ՎԵՐԱԿԱԶՄԱԿԵՐՊԵԼՈՒ , ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՄԱՅԻՍԻ 6-Ի N 575-Ն ՈՐՈՇՄԱՆ  ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	ՀՀ արդարադատության նախարարություն
	12.04.2024թ.

	
	/10.1.4/14310-2024

	Ձեր՝ 2024 թվականի ապրիլի 2-ի թիվ 01/20.1/9690-2024 գրության՝ հայտնում ենք, որ Արդարադատության նախարարությունն ուսումնասիրել է ««Ոսկետափի ավագ դպրոց» և «Հայաստանի Հանրապետության Արարատի մարզի Ոսկետափի Սարգիս Հովհաննիսյանի անվան հիմնական դպրոց» պետական ոչ առևտրային կազմակերպությունները միաձուլման ձևով «Հայաստանի Հանրապետության Արարատի մարզի Սարգիս Հովհաննիսյանի  անվան միջնակարգ դպրոց» պետական ոչ առևտրային կազմակերպության վերակազմակերպելու և Հայաստանի Հանրապետության կառավարության 2010 թվականի մայիսի 6-ի N 575-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը(այսուհետ՝ Նախագիծ), որի վերաբերյալ ներկայացվում են հետևյալ առաջարկությունները և դիտարկումները.
	1. Առաջարկում ենք Նախագծի նախաբանում հղում կատարել նաև «Նորմատիվ իրավական ակտերի մասին» օրենքի 33-րդ և 34-րդ հոդվածներին՝ նկատի ունենալով, որ Նախագծով բացի վերակազմակերպման գործընթացից, նախատեսվում է նաև Հայաստանի Հանրապետության կառավարության 2010 թվականի մայիսի 6-ի N 575-Ն որոշման մեջ փոփոխությունների կատարում:
	Միաժամանակ, Նախագծի նախաբանում առաջարկում ենք «Պետական ոչ առևտրային կազմակերպությունների մասին» օրենքի համապատասխան հոդվածներին կատարված հղումները սահմանել ըստ հոդվածների համարակալման հաջորդականության:
	























Ընդունվել է











Ընդունվել է



	2.Նախագծի 1-ին կետով նախատեսվում է «Ոսկետափի ավագ դպրոց» և «Հայաստանի Հանրապետության Արարատի մարզի Ոսկետափի Սարգիս Հովհաննիսյանի  անվան հիմնական դպրոց» պետական ոչ առևտրային կազմակերպությունները միաձուլման  ձևով վերակազմակերպել` ստեղծելով «Հայաստանի Հանրապետության Արարատի մարզի Ոսկետափի Սարգիս Հովհաննիսյանի անվան միջնակարգ դպրոց» պետական ոչ առևտրային կազմակերպություն (այսուհետ՝ նաև Կազմակերպություն), մինչդեռ հարկ է նկատել, որ Նախագծի վերնագրում բացակայում է «Ոսկետափի» բառը: Հետևապես՝ առաջարկում ենք Նախագծի վերնագիրը խմբագրել՝ բացառելով առկա անհամապատասխանությունը:
	
Ընդունվել է


	3. Նախագծի 3-րդ կետի 1-ին ենթակետով նախատեսվում է Կազմակերպության գործունեության առարկան: Այս առումով գտնում ենք, որ վերջինս վերանայման կարիք ունի «Հանրակրթության մասին» օրենքի 3-րդ հոդվածով սահմանված կարգավորումների համատեքստում, մասնավորապես՝ այն առումով, որ հանրակրթությունն ըստ նշված հոդվածի 1-ին մասի 1-ին կետի՝ բնութագրվում է որպես անձի ուսուցման և դաստիարակության գործընթաց, որն իրականացվում է նախադպրոցական, տարրական, հիմնական, միջնակարգ կրթության հիմնական և լրացուցիչ ծրագրերով, ինչը սակայն արտացոլված չէ Կազմակերպության գործունեության առարկայում և ըստ էության թույլ չի տալիս պատկերացնելու, թե Կազմակերպության գործունեության առարկան ինչ ծավալով է թույլ տալու ապահովել «Հանրակրթության մասին» օրենքով սահմանված բոլոր ծրագրերի իրականացումը՝ համապատասխան լիցենզիաների առկայության պայմաններում:
	Նույն կետի 2-րդ ենթակետով նախատեսված է Կազմակերպության նպատակը: Այս առումով նույնպես գտնում ենք, որ առկա է վերանայման անհրաժեշտություն՝ հաշվի առնելով, որ նկարագրվածը՝ ըստ «Հանրակրթության մասին» օրենքի 3-րդ հոդվածի 1-ին մասի 10.3-րդ կետի՝ ներառական կրթության բովանդակությունն է: Այսինքն՝ ստացվում է, որ Կազմակերպության գործունեության նպատակը միայն ներառական կրթության ապահովումն է:

	



Ընդունվել է

	4. Նախագծի 4-րդ կետով նախատեսվում է թույլատրել, որ Կազմակերպությունն իրականացնի ձեռնարկատիրական գործունեության որոշակի տեսակներ: Այս առումով պետք է նկատել, որ հիշյալ կետի 1-ին ենթակետի համաձայն՝ որպես նախատեսվող ձեռնարկատիրական գործունեության տեսակ սահմանված է «լրացուցիչ հանրակրթական ծրագրերի իրականացում»-ը, ինչն անորոշ է և չի բացահայտում, թե խոսքը կոնկրետ ինչ ծրագրերի է վերաբերում և արդյոք վերջիններս կարող են համարվել լրացուցիչ հանրակրթական ծրագրեր:
	Նույն կետի 3-րդ և 4-րդ ենթակետերով սահմանված ձեռնարկատիրական գործունեության տեսակները նույնպես պարզաբանման կարիք ունեն, մասնավորապես՝ մի դեպքում պարզ չէ, թե խոսքն ինչ ուսումնաարտադրական գործունեության ծավալման մասին է, իսկ մյուս դեպքում պարզ չէ, թե «արտադպրոցական դաստիարակության կազմակերպումն» իրենից ինչ ծրագիր է ենթադրում՝ նկատի ունենալով, որ «Հանրակրթության մասին» օրենքը նման ձևակերպմամբ ծրագիր չի նախատեսում և այդ համատեքստում պարզ չէ, թե վերջինիս շրջանակում ինչ ծրագիր է նախատեսվում իրականացնել:
	Միաժամանակ, նույն կետի 5-րդ ենթակետում նախատեսվում է «սովորողների սննդի կազմակերպում և սննդի կազմակերպման համար դպրոցահեն այգիների ու ջերմոցների ստեղծում, որը նպատակաուղղված է նաև գործնական և նախագծային աշխատանքների իրականացմանը և սովորողների մոտ ձեռնարկատիրական հմտությունների զարգացմանը»:
	Այս առումով, առաջարկում ենք բացահայտել, թե ինչ միջոցներով և կարգով է իրականացվելու այգիների կամ ջերմոցների ստեղծումը: 
	Բացի այդ, պետք է նկատել, որ «Հանրակրթության մասին» օրենքի 7-րդ հոդվածի 10-րդ մասի 5-րդ կետի համաձայն՝ հանրակրթական հիմնական ծրագրերը, որպես անբաժանելի մաս կարող են ներառել` սովորողների սննդի կազմակերպում: 	Միաժամանակ, անհրաժեշտ է նկատի ունենալ, որ Էկոնոմիկայի նախարարի 19.09.2013 թվականի թիվ 874-Ն հրամանով հաստատված են «Տնտեսական գործունեության տեսակները»: Ըստ այդմ նախատեսվող ձեռնարկատիրական գործունեության տեսակները պետք է համապատասխանեցնել վերջիններիս:

Ընդունվել է
Հիմք ընդունելով ՀՀ կառավարության  2002թ. հուլիսի 25-ի «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՀԱՆՐԱԿՐԹԱԿԱՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐ» ՊԵՏԱԿԱՆ ՀԻՄՆԱՐԿՆԵՐԸ ՎԵՐԱԿԱԶՄԱԿԵՐՊԵԼՈՒ, «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՀԱՆՐԱԿՐԹԱԿԱՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆ» ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՏՈՒԿ ԴՊՐՈՑ-ՌԵՍՈՒՐՍ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻ ՕՐԻՆԱԿԵԼԻ ԿԱՆՈՆԱԴՐՈՒԹՅՈՒՆՆԵՐԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1998 ԹՎԱԿԱՆԻ ՀՈԿՏԵՄԲԵՐԻ 28-Ի N 661 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ 1996 ԹՎԱԿԱՆԻ ՄԱՅԻՍԻ 15-Ի N 150 ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
(վերնագիը խմբ. 18.04.24 N 567-Ն) » N1392-Ն որոշումը  նախագծի 4-րդ կետը լրամշակվել է ամբողջությամբ:
 






















	5. Նախագծով նախատեսվող ձեռնարկատիրական գործունեության տեսակների իրականացումից ստացվող շահույթի օգտագործման վերաբերյալ կարգավորումներ առկա չեն: Այս առնչությամբ պետք է նկատել «Հանրակրթության մասին» օրենքի 36-րդ հոդվածի 2-րդ մասի կարգավորումն առ այն, որ  ուսումնական հաստատության շահույթի օգտագործման կարգը սահմանում է հիմնադիրը: 	
6. Նախագծի 5-րդ կետում առաջարկում ենք հստակեցնել, թե Հայաստանի Հանրապետության կրթության, գիտության, մշակույթի և սպորտի նախարարի և Հայաստանի Հանրապետության Արարատի մարզպետի կողմից կատարման ենթակա գործողությունների մեկնարկը ո՞ր պահից է սկսում հոսել և այդ առումով  «մարզպետին՝» բառից հետո լրացնել «սույն որոշումն ուժի մեջ մտնելուց հետո» բառերը:
	1) Նախագծի 5-րդ կետի 1-ին ենթակետում «միաձուլման պայմանագրերը» բառերն անհրաժեշտ է փոխարինել «միաձուլման պայմանագիրը» բառերով:
	2) Նախագծի 5-րդ կետի նույն ենթակետից առաջարկում ենք հանել «գույքի հանձնման-ընդունման աշխատանքների կատարում» և «և նշված գույքի հանձնման-ընդունման ակտը» բառերը, քանի որ նշված աշխատանքները կարող են իրականացվել վերակազմակերպման պետական գրանցումից հետո:



	3) Նախագծի 5-րդ կետի 2-րդ ենթակետից անհրաժեշտ է հանել «և 10-րդ կետի» բառերը, քանի որ դեռևս պետական գրանցում չստացած կազմակերպության հետ հնարավոր չէ կնքել համաձայնագրեր և այդ համաձայնագրերից ծագող գույքային իրավունքների գրանցում իրականացնել։
	4) Նախագծի 5-րդ կետի 2-րդ ենթակետից առաջարկում ենք հանել «կանոնադրությունը» բառը՝ նկատի ունենալով, որ օրենսդրությամբ սահմանված կարգով պետական գրանցում է ստանում պետական ոչ առևտրային կազմակերպությունը և ոչ թե վերջինիս կանոնադրությունը:

	












Ընդունվել է











Ընդունվել է



Ընդունվել է մասնակի
Նախագծի 5-րդ կետի 1-ին ենթակետից հանվել է «գույքի հանձնման-ընդունման աշխատանքների կատարում» և «և նշված գույքի հանձնման-ընդունման ակտը» բառերը: Սակայն նախագիծը լրամշակվել է 5-րդ կետում լրացվել է նոր ենթակետ, որտեղ ներառվել է  միաձուլումից հետո  կազմակերպությունների հանձնման – ընդունման աշխատանքների վերաբերյալ:








Ընդունվել է






Ընդունվել է


	7. Նախագծի 6-րդ կետում առաջարկում ենք «կազմակերպության» բառը փոխարինել «կազմակերպությանը» բառով, նկատի ունենալով, որ ներկայացված ձևակերպումը թույլ չի տալիս պատկերացում կազմելու, թե գույքն ում է ամրացվելու:
	Ընդունվել է


	8.Նախագծի 8-րդ կետով նախատեսվում է, որ սույն որոշումն ուժի մեջ մտնելուց հետո մեկամսյա ժամկետում Արարատի մարզպետը պետք է ապահովի «Հայաստանի Հանրապետության Արարատի մարզի Ոսկետափի Սարգիս Հովհաննիսյանի  անվան միջնակարգ դպրոց» պետական ոչ առևտրային կազմակերպության կանոնադրության հաստատումը: Այս առումով հիշյալ կետի կարգավորումը խմբագրման կարիք ունի՝ նկատի ունենալով, որ Նախագծի 7-րդ կետով «Պետական ոչ առևտրային կազմակեպությունների մասին» օրենքի 13-րդ հոդվածի 2-րդ մասի «գ», «դ», «ե» և «է» ենթակետերի լիազորությունները վերապահվել են Արարատի մարզպետին, որոնց թվում է նաև կանոնադրության հաստատումը: Այսինքն՝ վերջինս պետք է հանդիսանա ոչ թե կանոնադրության հաստատման ապահովողը, այլ՝ կանոնադրության հաստատողը: Հետևապես՝ առաջարկում ենք «ապահովել «Հայաստանի Հանրապետության Արարատի մարզի Ոսկետափի Սարգիս Հովհաննիսյանի  անվան միջնակարգ դպրոց» պետական ոչ առևտրային կազմակերպության կանոնադրության հաստատումը» բառերը փոխարինել «հաստատել «Հայաստանի Հանրապետության Արարատի մարզի Ոսկետափի Սարգիս Հովհաննիսյանի անվան միջնակարգ դպրոց» պետական ոչ առևտրային կազմակերպության կանոնադրությունը» բառերով։
	
Ընդունվել է


	9. Նախագծով նախատեսում է նաև Հայաստանի Հանրապետության կառավարության 2010 թվականի մայիսի 6-ի N 575-Ն որոշման մեջ փոփոխությունների կատարում: Այս առումով առաջարկում ենք հիշյալ դրույթները սահմանել վերակազմակերպման գործընթացին առնչվող դրույթներից հետո:
	Ընդունվել է


	10. Նախագծի 9-րդ կետում «փոփոխությունները.» բառից հետո անհրաժեշտ է լրացնել «և լրացում» բառերը՝ ըստ այդմ վերանայելով նաև կետադրությունը:
	Միաժամանակ, նույն կետի 2-րդ ենթակետն առաջարկում ենք շարադրել հետևյալ խմբագրությամբ. «2) հավելվածի «Ավագ և հիմնական դպրոցներ» ցանկի  «Արարատի մարզ» բաժնի ցանկը լրացնել նոր կետով՝ հետևյալ բովանդակությամբ «135.1. «Հայաստանի Հանրապետության Արարատի մարզի Ոսկետափի Սարգիս Հովհաննիսյանի  անվան միջնակարգ դպրոց»:»:
	Ընդունվել է





Ընդունվել է


		11. Նախագծով անհրաժեշտ է սահմանել կարգավորում Կազմակերպության կառավարումն իրականացնող լիազորված պետական մարմնի վերաբերյալ՝ համաձայն «Պետական ոչ առևտրային կազմակերպությունների մասին» օրենքի 9-րդ հոդվածի 3-րդ մասի պահանջի:
	 Չի ընդունվում
Նախագծի 5-րդ կետի 1-ին և 3-րդ ենթակետերով լիազոր մարմինը հաստատում է փոխանցման ակտը, որի մեջ նեռառվում է գույքի կազմը և արժեքը

	12. Նախագծով անհրաժեշտ է նախ կարգավորել դեռևս չվերակազմակերպված կազմակերպություններից գույք հետ վերցնելուն վերաբերող հարաբերությունները, որից հետո նոր անդրադառնալ գույքը նորաստեղծ՝ «Հայաստանի Հանրապետության Արարատի մարզի Սարգիս Հովհաննիսյանի  անվան միջնակարգ դպրոց» պետական ոչ առևտրային կազմակերպությանն անհատույց օգտագործման իրավունքով տրամադրելու վերաբերյալ դրույթներին, քանի որ գոյություն չունեցող՝ միաձուլման եղանակով վերակազմակերպման արդյունքում գործունեությունը դադարած կազմակերպություններից հնարավոր չէ գույք հետ վերցնել: Այս նկատառումներից ելնելով՝ անհրաժեշտ է վերանայել Նախագծի այն վերաբերելի կարգավորումները, որոնք առնչվում են գույքի անհատույց օգտագործման իրավունքով ամրացմանը և դրանից բխող փաստաթղթերի կնքմանը:
	

Չի ընդունվել
Հիմք ընդունելով քաղաքացիական օրենսգրքի 64-րդ հոդվածի 5-րդ կետը մեկ տեսակի իրավաբանական անձը մեկ այլ տեսակի իրավաբանական անձի վերակազմավորվելու դեպքում (կազմակերպական - իրավական ձևի փոփոխում) նոր առաջացած իրավաբանական անձին են անցնում վերակազմավորված իրավաբանական անձի իրավունքները և պարտականությունները` փոխանցման ակտին համապատասխան, իսկ  փոխանցման ակտը իր մեջ ներառում է   ամրացվող և սեփական գույքի ցուցակը: 

		13. Նախագծին կից ներկայացված հիմնավորման 6-րդ կետից առաջարկում ենք հանել Որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեում ծախսերի և եկամուտների ավելացման կամ նվազեցման վերաբերյալ դրույթները և սահմանել որպես առանձին կետ: 
	Միաժամանակ, հայտնում ենք, որ Նախագիծը «Նորմատիվ իրավական ակտերի մասին» օրենքի 6-րդ հոդվածով նախատեսված կարգով պետական-իրավական փորձաքննության ներկայացնելու դեպքում ԱՆ իրավական ակտերի փորձաքննության գործակալության կողմից դրա վերաբերյալ կտրամադրվի փորձագիտական եզրակացություն:
	Ընդունվել է








Ընդունվել է



	ՀՀ տարածքային կառավարման և ենթակառուցվածքների նախարարություն
	10.04.2024թ.

	
	ԳՍ//1621-2024

	Տեղեկացնում ենք, որ ««Ոսկետափի ավագ դպրոց» և «Հայաստանի Հանրապետության Արարատի մարզի Ոսկետափի Սարգիս Հովհաննիսյանի անվան հիմնական դպրոց» պետական ոչ առևտրային կազմակերպությունները միաձուլման ձևով «Հայաստանի Հանրապետության Արարատի մարզի Ոսկետափի Սարգիս Հովհաննիսյանի անվան միջնակարգ դպրոց» պետական ոչ առևտրային կազմակերպության վերակազմակերպելու և Հայաստանի Հանրապետության կառավարության 2010 թվականի մայիսի 6-ի N 575-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարությունը դիտողություններ և առաջարկություններ չունի:
	



Ընդունվել է


	ՀՀ կադաստրի կոմիտե
	05.04.2024թ.

	
	ՍԹ/5539-2024

	Ձեր 2024 թվականի ապրիլի 2-ի N 01/20.1/9690-2024 գրության՝ հայտնում ենք, որ ««Ոսկետափի ավագ դպրոց» և «Հայաստանի Հանրապետության Արարատի մարզի Ոսկետափի Սարգիս Հովհաննիսյանի անվան հիմնական դպրոց» պետական ոչ առևտրային կազմակերպությունները միաձուլման ձևով «Հայաստանի Հանրապետության Արարատի մարզի Սարգիս Հովհաննիսյանի անվան միջնակարգ դպրոց» պետական ոչ առևտրային կազմակերպության վերակազմակերպելու և Հայաստանի Հանրապետության կառավարության 2010 թվականի մայիսի 6-ի 
N 575-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ առաջարկություններ չունենք:
	










Ընդունվել է


	ՀՀ Արարատի մարզպետի աշխատակազմ
	12.04.2024թ.

	
	01//02382-2024

	Տեղեկացվում է, որ Արարատի մարզպետի աշխատակազմում քննարկվել է Հայաստանի Հանրապետության կառավարության ««Ոսկետափի ավագ դպրոց» և «Հայաստանի Հանրապետության Արարատի մարզի Ոսկետափի Սարգիս Հովհաննիսյանի անվան հիմնական դպրոց» պետական ոչ առևտրային կազմակերպությունները միաձուլման ձևով «Հայաստանի Հանրապետության Արարատի մարզի Սարգիս Հովհաննիսյանի անվան միջնակարգ դպրոց» պետական ոչ առևտրային կազմակերպության վերակազմակերպելու և Հայաստանի Հանրապետության կառավարության 2010 թվականի մայիսի 6-ի N 575-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը: Առաջարկվում է ենք նախագծի 3-րդ կետը հանել կամ  շարադրել հետևյալ բովանդակությամբ. «Հայաստանի Հանրապետության Արարատի մարզի Ոսկետափի Սարգիս Հովհաննիսյանի  անվան միջնակարգ դպրոց» պետական ոչ առևտրային կազմակերպությունը իր գործունեությունը իրականացնում է «Հանրակրթության մասին» ՀՀ օրենքի և օրենսդրական այլ ակտերի պահանջներին համապատասխան: Միաժամանակ առաջարկվում է որաշմամբ հնարավորություն տալ վերակազմակերպման հետ կապված աշխատանքներն ավարտել մինչև նոր ուսումնական տարվա սկիզբը՝ ուսումնական գործընթացը չխաթարելու համար: 
	





Ընդունվել է
 Միաժամանակ հայտնում եմ, որ նախագծի մշակման հիմք է հանդիսացել «Հանրակրթության մասին » և
«Հայաստանի հանրապետության պետական հանրակրթական ուսումնական հաստատություններ» պետական հիմնարկները վերակազմակերպելու, «հայաստանի Հանրապետության պետական հանրակրթական ուսումնական հաստատություն» և  «Հայաստանի Հանրապետության հատուկ դպրոց-ռեսուրս կենտրոն» պետական ոչ առևտրային կազմակերպությունների օրինակելի կանոնադրությունները հաստատելու, Հայաստանի Հանրապետության կառավարության 1998 թվականի հոկտեմբերի 28-ի N 661 որոշման մեջ փոփոխություններ կատարելու և 1996 թվականի մայիսի 15-ի N 150 որոշումն ուժը կորցրած ճանաչելու մասին» օրենքները:

	ՀՀ ֆինանսների նախարարություն
	16.04.2024 թ.

	
	01/34/7984-2024

	ՀՀ ֆինանսների նախարարությունը, ուսումնասիրելով Ձեր 02.04.2024թ. № 01/20.1/9690-2024 գրությամբ ներկայացված՝ ««Ոսկետափի ավագ դպրոց» և «Հայաստանի Հանրապետության Արարատի մարզի Ոսկետափի Սարգիս Հովհաննիսյանի անվան հիմնական դպրոց» պետական ոչ առևտրային կազմակերպությունները միաձուլման ձևով «Հայաստանի Հանրապետության Արարատի մարզի Սարգիս Հովհաննիսյանի անվան միջնակարգ դպրոց» պետական ոչ առևտրային կազմակերպության վերակազմակերպելու և Հայաստանի Հանրապետության կառավարության 2010 թվականի մայիսի 6-ի N 575-ն որոշման մեջ փոփոխություններ կատարելու մասին» ՀՀ կառավարության որոշման նախագիծը, հայտնում է, որ առարկություններ չունի։
Միաժամանակ, ՊՈԱԿ-ի գործունեության օպտիմալացման և հետագա ֆինանսավորմանն առնչվող հարցերի համատեքստում խնդրում ենք ՀՀ ֆինանսների նախարարություն ներկայացնել վերը նշված դպրոցների միացման արդյունքում հաստիքների օպտիմալացման, պահպանման ծախսերի գծով տնտեսվող ֆինանսական միջոցների վերաբերյալ համապատասխան տեղեկատվություն։	
	





















Ընդունվել է








    

     Ընդունվել է ի գիտություն

	ՀՀ արդարադատության նախարարություն
	23.05.2024 թ.

	
	01/27.1/20289-2024

	Ձեր՝ 2024 թվականի մայիսի 6-ի 01/20.1/13372-2024 գրության՝ կից ներկայացնում ենք ««Ոսկետափի ավագ դպրոց»  և «Հայաստանի Հանրապետության Արարատի մարզի Ոսկետափի Սարգիս Հովհաննիսյանի  անվան հիմնական դպրոց» պետական ոչ առեվտրային կազմակերպությունները միաձուլման  ձևով «Հայաստանի Հանրապետության Արարատի մարզի Ոսկետափի Սարգիս Հովհաննիսյանի  անվան միջնակարգ դպրոց» պետական ոչ առևտրային կազմակերպության  վերակազմակերպելու մասին» ՀՀ կառավարության որոշման նախագծի վերաբերյալ ՀՀ արդարադատության նախարարության պետական փորձագիտական եզրակացությունը։
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
««Ոսկետափի ավագ դպրոց»  և «Հայաստանի Հանրապետության Արարատի մարզի Ոսկետափի Սարգիս Հովհաննիսյանի  անվան հիմնական դպրոց» պետական ոչ առեվտրային կազմակերպությունները միաձուլման  ձևով «Հայաստանի Հանրապետության Արարատի մարզի Ոսկետափի Սարգիս Հովհաննիսյանի  անվան միջնակարգ դպրոց» պետական ոչ առևտրային կազմակերպության  վերակազմակերպելու մասին» ՀՀ կառավարության որոշման նախագծի վերաբերյալ

	1. Նախագծի 9-րդ կետի համաձայն՝ ՀՀ կառավարության 2010 թվականի մայիսի 6-ի թիվ 575-Ն որոշման մեջ կատարվում են փոփոխություններ և լրացում, սակայն, այդ մասին նախագծի վերնագրում չի նշվում:
Այդ առումով հայտնում ենք, որ նախագծի վերնագրում անհրաժեշտ է լրացնել դրույթ՝ ՀՀ կառավարության 2010 թվականի մայիսի 6-ի թիվ 575-Ն որոշման մեջ փոփոխություններ և լրացում կատարելու մասին: Հիշյալ դիտողությունը բխում է «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջներից, որոնց համաձայն. «Նորմատիվ իրավական ակտն ունենում է վերնագիր, որը համապատասխանում է նորմատիվ իրավական ակտի բովանդակությանը:»:
Միաժամանակ, ՀՀ կառավարության 2010 թվականի մայիսի 6-ի թիվ 575-Ն որոշման նախաբանն անհրաժեշտ է խմբագրել՝ որպես լիազորող նորմ նշելով նաև «Հանրակրթության մասին» օրենքի 29-րդ հոդվածի 1-ին մասի 4.1-րդ կետը:
	






































Ընդունվել է











Չի ընդունվել է
Նախաբանում «Հանրակրթության մասին» օրենքի 29-րդ հոդվածի 1-ին մասի 4.1-րդ կետին հղումն իրավաչափ չէ, քանի որ դրանով կառավարությանը վերապահվում է ուսումնական հաստատությունների ցանկերը հաստատելու իրավասություն, մինչդեռ նախագծով որևէ ցանկ չի հաստատվում, այլ փոփոխություններ և լրացում է կատարվում կառավարության 2010 թվականի մայիսի 6-ի N 575-Ն որոշմամբ հաստատված՝ ավագ և  հիմնական դպրոցների ցանկում, որի լիազորող նորմը «Նորմատիվ իրավական ակտերի մասին» օրենքի 33-րդ և 34-րդ հոդվածներն են:

	2. Նախագծի 5-րդ կետում «Հայաստանի Հանրապետության կրթության և գիտության նախարարին» բառերն անհրաժեշտ է փոխարինել «Հայաստանի Հանրապետության կրթության, գիտության, մշակույթի և սպորտի նախարարին» բառերով՝ նկատի ունենալով «Կառավարության կառուցվածքի և գործունեության մասին» օրենքի 2-րդ հոդվածի 1-ին մասի 6-րդ կետի պահանջները։
	



Ընդունվել է


	3. Նախագծի 5-րդ կետի 3-րդ ենթակետում «կազմակերպության հանձնվող» բառերն անհրաժեշտ է փոխարինել «կազմակերպությանը հանձնվող» բառերով։
	

Ընդունվել է


	ՀՀ վարչապետի աշխատակազմ
	07.06.2024թ.

	
	02/11/19998-2024

	ԵԶՐԱԿԱՑՈՒԹՅՈՒՆ
««Ոսկետափի ավագ դպրոց» և «Հայաստանի Հանրապետության Արարատի մարզի Ոսկետափի Սարգիս Հովհաննիսյանի անվան հիմնական դպրոց» պետական ոչ առևտրային կազմակերպությունները միաձուլման ձևով «Հայաստանի Հանրապետության Արարատի մարզի Ոսկետափի Սարգիս Հովհաննիսյանի անվան միջնակարգ դպրոց» պետական ոչ առևտրային կազմակերպության վերակազմակերպելու, Հայաստանի Հանրապետության կառավարության 2010 թվականի մայիսի 6-ի N 575-Ն որոշման մեջ փոփոխություններ կատարելու մասին» կառավարության որոշման 
նախագծի վերաբերյալ

Առաջարկում ենք քննարկել նախագծի վերաբերյալ հետևյալ դիտարկումները.
1. Նախագծի` 
1) Նախաբանում «Հանրակրթության մասին» օրենքի 29-րդ հոդվածի 1-ին մասի 4.1-րդ կետին հղումն իրավաչափ չէ, քանի որ դրանով կառավարությանը վերապահվում է ուսումնական հաստատությունների ցանկերը հաստատելու իրավասություն, մինչդեռ նախագծով որևէ ցանկ չի հաստատվում, այլ փոփոխություններ և լրացում է կատարվում կառավարության 2010 թվականի մայիսի 6-ի N 575-Ն որոշմամբ հաստատված՝ ավագ և  հիմնական դպրոցների ցանկում, որի լիազորող նորմը «Նորմատիվ իրավական ակտերի մասին» օրենքի 33-րդ և 34-րդ հոդվածներն են,
	





















Ընդունվել է











	2) 1-ին կետով առաջարկվում է «Ոսկետափի ավագ դպրոց» և «Ոսկետափի Սարգիս Հովհաննիսյանի  անվան հիմնական դպրոց» ՊՈԱԿ-ները միաձուլման  ձևով վերակազմակերպել, սակայն բացակայում է վերակազմակերպման այդ ձևն ընտրելու հիմնավորումը: Հասկանալի չէ նաև, թե ԿԳՄՍ նախարարությունն ուսումնական հաստատությունների վերակազմակերպման պարագայում ՊՈԱԿ-ների միացում կամ միաձուլում առաջարկելիս ինչ չափանիշներով է առաջնորդվում,

	Ընդունվել է
 Պարզաբանում. ՀՀ կրթության, գիտության, մշակույթի և սպորտի նախարարությունը Հայաստանի Հանրապետության համապատասխան աշխատակիցների հետ ուսումնասիրություն են իրականացրել մարզում գործող ուսումնական հաստատություններում հաճախող սովորողների թվաքանակի, ինչպես նաև տվյալ համայնքում բնակվող և հետագայում դպրոց հաճախող երեխաների թվաքանակից:  Հիմք ընդունելով առկա վերլուծությունը՝ համատեղ որոշում է ընդունվում դպրոցների վերակազմակերպումը միաձուլման կամ միացման ճանապարհով:
Նախարարությունը, նկատի ունենալով նախկինում իրականացված վերակազմակերպման ժամանակ  առկա խնդիրները, ներկայումս վերակազմակերպվող կազմակերպություններում հավասար պայմաններ  ստեղծելու նպատակով  առաջարկում է վերակազմակերպումն իրականացնել միաձուլման ճանապարհով:

	3) 4-րդ կետն անհրաժեշտ է համապատասխանեցնել Կառավարության 2002 թվականի հուլիսի 25-ի N 1392-Ն որոշման 4-րդ կետի պահանջներին:
	Ընդունվել է

	2. Նախագծում նաև խմբագրական բնույթի շտկումներ կատարելու կարիք կա: Մասնավորապես, անհրաժեշտ է՝
ա. 2-3-րդ և 6-րդ կետերը միավորել և խմբագրել այն հաշվով, որ դրանց դրույթները համապատասխանեն սահմանվող կարգավորումների շարադասությանը,
	Ընդունվել է
Նախագծի լրամշակումից հետո 2-3-րդ և 6-րդ կետերը խմբագրվել են և ներառվել են 2-րդ կետում՝ ըստ ենթակետերի

	բ. առաջարկվող կարգավորումներն ըստ առաջնահերթության համարակալելու տրամաբանությամբ՝ 7-րդ կետը դարձնել 4-րդ կետ,

	Ընդունվել է
Նախագծի լրամշակումից հետո 7-րդ կետը փոխվել է 3-րդ  կետի

	գ. խմբագրել 9-10-րդ կետերը:

	Ընդունվել է
Նախագծի լրամշակումից հետո 9-10-րդ կետերը փոխվել են 7-8 կետերի 

	3. Հիմնավորման մեջ առկա է անհամապատասխանություն նախագծի 6-րդ կետի հետ, ըստ որի նախատեսվում է նոր դպրոց կառուցել Ոսկետափ համայնքի Մեսրոպ Մաշտոցի 30 հասցեում, մինչդեռ հիմնավորման համաձայն՝ այդ դպրոցը կառուցվելու է Ոսկետափ համայնքի Երևանյան խճուղի 48 հասցեում: Այն նաև չի համապատասխանում վարչապետի NN 02/08.3/28440-2021 և 02/16.10/40655-2021 հանձնարարականների պահանջներին:

	Ընդունվել է

	4. Անհրաժեշտ է ստանալ նախագծի վերաբերյալ ֆինանսների նախարարության կարծիքը:

	Ընդունվել է

	
	








